
ZAKON 

O IZMJENAMA ZAKONA 

 O KANTONALNOM TUŽILAŠTVU 

SREDNJOBOSANSKOG KANTONA 

 

 

Član 1. 

(Izmjena) 

U članu 1. Zakona o Kantonalnom tužilaštvu Srednjobosanskog kantona („Službene novine 

Srednjobosanskog kantona“, broj: 14/02 i 8/05) riječi:,,i privredne prijestupe“ brišu se. 

 

Član 2. 

(Izmjena) 

Član 14. mijenja se i glasi: 

 

„Član 14. 

(1) Propisi o radnim odnosima državnih službenika i namještenika shodno se primjenjuju i na državne 

službenike i namještenike u Tužilaštvu. 

(2) Propisi o organizaciji organa uprave koji se odnose na rukovođenje i odgovornost rukovodilaca organa 

uprave, shodno se primjenjuju na glavnog tužioca, njegove zamjenike i tužioce, ako posebnim zakonom nije 

drugačije propisano“. 

 

Član 3. 

(Izmjena) 

U članu 16. riječi: „i privrednih prijestupa“, brišu se. 

 

Član 4. 

(Izmjena) 

Član 31. mijenja se i glasi: 

 

„Član 31. 

(1) Tužilaštvo ima sekretara kojeg u skladu sa Zakonom o državnoj službi u Federaciji Bosne i Hercegovine 

postavlja glavni tužilac. 

(2) Sekretar obavlja poslove od značaja za unutrašnju organizaciju Tužilaštva i ostale poslove u skladu sa 

Zakonom o državnoj službi u Federaciji Bosne i Hercegovine i podzakonskim aktima, te pomaže glavnom tužiocu 

u obavljanju poslova iz člana 30. stava 2. ovog Zakona. 

(3) Sekretar Tužilaštva pomaže glavnom tužiocu u pripremi i izvršavanju budžeta Tužilaštva“. 

 

Član 5. 

(Izmjena) 

U članu 32. stavu 2. riječ „arhivarom" zamjenjuje se riječju „sekretarom". 

 

Član 6. 

(Izmjena) 

U članu 35. stavu 2. riječ „arhivara" zamjenjuje se riječju „sekretara“. 

 

Član 7. 

(Stupanje na snagu) 

Ovaj Zakon stupa na snagu osmog dana od dana objavljivanja u „Službenim novinama Srednjobosanskog 

kantona“. 

